Nadia is beslis 'n kunstenaar om dop te hou!

Nadia Louw, 'n gebore en getoe Kapenaar, het nie soos baie ander kunstenaars, van kleins af daarvan gedroom om eendag voor groot gehore op te tree nie.

Sy het in der waarrheid eers op 17- jarige ouderdom begin sing - en dit heel toevallig. Soos kinders maar is, wou sy ook iets nuuts aanpak toe haar suster modelwerk begin doen het.

Sy het by 'n musiekskool aangeklop vir lesse en binne die eerste week al op die verhoog verskyn in 'n plaaslike sangkompetisie.

Van daar het sy talle sangkompetisies gewen en gedurende Julie 2000 het die meisie met die sterk stem aan die World Wide Championships of Performing Arts in Los Angeles deelgeneem waar sy 'n derde plek behaal het in die kategorie vir oorspronklike musiek. Kunstenaars van 48 lande het deelgeneem.

In 2003 het sy vir 8 maande lank in Gold Reef City se Globe Teater opgetree as deel van Richard Loring se produksie - The Great Pretenders. Hier het sy vir haarself naam gemaak en in 'n aantal televisieprogramme en media publikasies verskyn. Nadia het ook verdere gevorderde profesionele sangopleiding by Delycia School of Music.Â 

Vandag is sy deel van Maroela Musiek en sing sy die land aan die brand en het sy al die verhoog gedeel met talle van Suid Afirka se grootste kunstenaars. Haar debuutalbum, Plain Jane, bevat Afrikaans en Engelse liedjies - dit is 'n moet om te luister.

Oorspronklike liedjies op die album sluit in, Plain Jane; Ja ek wil; Wat verby is, is verby; Jy's die een en Iemand anders. Die album sluit ook "cover versions" in van die 80's, soos We belong; Dancing in the dark; Gloria; Back Home again en All out of love.

Nadia Louw is beslis nie 'n "Plain Jane" as dit by musikale vermoe kom nie. Hou hierdie Kaapse sangsensasie dop!

